
Harpa Ýr Jóhannsdóttir 
MS - ritgerð: Hjartatengdar auka- og eiturverkanir í 
kjölfar lyfjameðferðar með hjartatoxískum 
krabbameinslyfjum 
 
Höfundur: 
Harpa Ýr Jóhannsdóttir fæddist þann 28. september  
1995 í Reykjavík. Foreldrar hennar eru Jóhann Þorkelsson og 
Rannveig Alda Jónsdóttir, og maki hennar er Jón Ingi 
Jónsson. Harpa lauk stúdentsprófi frá Borgarholtsskóla árið 
2015 og hóf nám í lyfjafræði við Háskóla Íslands haustið 
2018. Hún hefur starfað hjá Lyfjum og heilsu hf. samhliða 
náminu, og kemur til með að starfa hjá fyrirtækinu eftir 
útskrift. 
 
Stuttur útdráttur úr ritgerð: Markmið rannsóknarinnar var að búa til gagnagrunn í tengslum 
við hjartatoxísk krabbameinslyf í flokki antracýklína (AC), HER2 blokka og ónæmisörvandi 
einstofna mótefna (ICIs). Gera fimm ára samantekt á notkun lyfja í flokki AC og HER2 við 
ábendingunni brjóstakrabbamein og lyfja af flokki ICIs við öllum ábendingum krabbameina. 
Einnig var kannað hvernig lyfin þolast með tilliti til tegundar og alvarleika hjartatengdra auka- 
og eiturverkana, hvernig brugðist er við þeim, hvernig eftirfylgni er háttað og kanna tengsl 
undirliggjandi áhættuþátta. 

Í heildina fengu 374 einstaklingar lyfjameðferð með lyfjum af flokki antracýklína og 
HER2 blokka við ábendingunni brjóstakrabbamein á árunum 2017 – 2021. Sjö konur 
greindust með hjartabilun eftir að lyfjameðferð hófst, og fjórar þeirra greindust með 
hjartabilun á innan við tíu mánuðum frá upphafi lyfjameðferðar. 395 einstaklingar fengu 
lyfjameðferð með lyfjum af flokki ICIs á rannsóknartímabilinu. Tólf einstaklingar greindust 
með hjartabilun eftir að lyfjameðferð með ICIs hófst, og átta þeirra greindust með hjartabilun 
á innan við tólf mánuðum frá upphafi lyfjameðferðar. 


